
LA ni-: u L>T A R n A - n u Y A N n I R I M~ 

G U I L L A U M E 

Et y et ma fey ben vray, bentou may la promiri, 
Quand faudra alla lava la buya à la riviri, 
Qu'on nous envoyera de noy per dejuna, 
Et la coùa d'vn harent, ie seran ben estona ; 
A dina vn pou de soupa, com'on fait lo iour maigrou, i 55 
Et de vin batiziat, celay sera bien aigrou ; 
A goûta vn pou de pan & una fey à baire, 
N'y a pas de quay pouvay chanta, tu pou ben craire. 

LA BERNARDE 

Quoque fey de rencontrou se trouve de maison 
Que fait prou bon servy, qu'entendon la raison, 160 
Ou nous son mieu traicta. 

LA GUILLAUME 

Ma fey le son ben rare 
En ceta villa icy. 

LA BERNARDE 

Ce fait, ce fait comare, 
Fait bon cheu celé Dame que paison lo savon, 
Que tenon de servente per pana lo carron, 
Que se demainon tant que se merfondon toute, 165 
Et que nous fan maingi la resta de leu croûte 
Quan le fan noutra soupa de resta de bulion, 
Qu'elle nous fan maingi après leur bassoullion. 
Et puis celé mignone le fan le délicate. 

LA G U I L L A U M E 

Ma fey te dit ben vray. 

LA BERNARDE 

Que lo diablou le chate, 170 
Quand elle an govrmanda touto la matina, 
En aprestant, mengia lo meilleur du dina, 
Quand l'aporton lo noutron le fan le prime bouche, 
Hela! le nan pas fan celé saincte nitouçhe, 


